
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M
PËR CAKTIMIN  E DISA QENDRAVE TË VOTIMIT NË NDËRTESA PRIVATE
 PËR ZGJEDHJET PËR KRYETARIN E BASHKISË DIBËR, QARKU DIBËR, 
TË DATËS 11 SHTATOR 2016
Komisioni Qendror i Zgjedhjeve, në mbledhjen e datës 31.08.2016, me pjesëmarrjen e: 

shqyrtoi çështjen me:

OBJEKT:
Caktimin e disa qendrave të votimit në ndërtesa private, për zgjedhjet për Kryetarin e Bashkisë Dibër, të datës 11 Shtator 2016.

BAZË  LIGJORE: 
Neni 23, pika 1, germa "a", neni 93 , pikat 2 dhe 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, Udhëzimi i KQZ-së nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V Ë R E N: 
Komisioni Qendror i Zgjedhjeve, në bazë të përcaktimeve të nenit 93, pika 3, të Kodit Zgjedhor, të ndryshuar, mund të caktojë qendra votimi në ndërtesa private kur nuk ka mundësi objektive për të përdorur një nddërtesë publike në zonën e qendrës së votimit ose në një zonë qendre votimi fqinjë, mbi bazën e propozimit të Kryetarit të Njësisë së Qeverisjes Vendore. 

Bashkia Dibër, me shkresën administruar në KQZ me nr. 3112 prot., datë 22.08.2016, ka kërkuar miratimin e vendndodhjes në ambjente private të 10 qendrave të votimit. Në analizë të kërkesës sipërcituar, evidentohej mungesa e të dhënave të detyrueshme për tu referuar në kuptim të përcaktimeve të nenit 93, pika 2, të Kodit Zgjedhor, të ndryshuar. Pas komunikimeve për nevojën e plotësimit të kërkesës më të dhënat e munguara, Bashkia Dibër, ka ridërguar kërkesën, për caktim në ambjente private të vendndodhjes së 9 qendrave të votimit, duke konfirmuar për seicilin propozim plotësimin e kushteve të përcaktuara në nenin 93, pika 2, të Kodit Zgjedhor, të ndryshuar. Konkretisht kërkohet caktimi i vendndohdhjes në ambiente private për: QV nr. 1213, 1185, 1186, 1191, 1120, 1152, 1153, 1158, 1145. Përjashtuar QV. Nr. 1185, për QV e tjera propozohet e njëjta vendodhja si në zgjedhjet e vitit 2015. 
PËR KËTO ARSYE
Bazuar në nenin 23, pika 1, germa "a",  nenin  93, pika 2, germa “a” dhe  pika 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, nenin 5 të Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve,
                                               V E N D O S I :
1. Caktimin e vendndodhjes së disa qendrave të votimit në ambiente private, për zgjedhjet për Kryetarin e Bashkisë Dibër të datës 11.09.2016, sipas lidhjes 1, bashkëlidhur këtij  vendimi.
2. Bashkia Dibër të kryejë menjëherë njoftimin me shkrim të  zgjedhësve për vendodhjen dhe adresën e qendrës së votimit. 
3.  Ky vendim hyn ne fuqi menjëherë.

 Nr. 120  i Vendimit
         Data  31.08.2016
       Ora 14.00 e Vendimit                                  
Për caktimin e disa qendrave të votimit në ndërtesa private, për zgjedhjet për Kryetarin e Bashkisë Dibër,  të datës 11 shtator  2016

